
బోలెఁ దేజరిల్లు ప్రాలేయకుత్కీలచక్రవర్తి నిఖిలస్త్రీరత్నం బైనమేనక నిజాగ్ర

మహిషింగాఁ బరమసుఖలీలఁ బ్రవర్తిల్లుచుండు నంతఁ బరమేష్టివరప్రసాదంబున.

	క॥	
మేనకకు నా హిమాద్రికి । మైనాకనగంబు పుట్టె మణికనకమయూ

ఖానూనభాసహాసిత । భానుద్యుతివిదితదివిజపతిగిరిపేర్మిన్.

	వ॥	
ఇట్లుదయించిన మైనాకనగంబు కులిశికులిశపాతభీతిం బయోనిధినిమగ్నం బైన

నపగతపుత్రావలోకనసుఖతత్పరులై చింతించి.

	క॥	
వా రిరువురు సద్విధి శ । క్త్యారాధన సేసి రతిశయస్థిరభక్తిం

గోరిక వదలక తమకడు । పార సతీదేవి కూతుఁరై జన్మింపన్.

	వ॥	
ఇట్లు పరమభక్తియుక్తి నారాధించినం గరుణించి నిజదేహవిదాహకరం బైన

కోపానలంబునకుం బరమేశ్వరువియోగానలంబునకు శిశిరోపచారంబు సేయం

దలంచినదియునుంబోలె హిమవంతంబునకుం జనుదెంచి దాక్షాయణి ప్రత్యక్షం

బై వారుకోరినవరంబు దయసేసి పరము దేహార్ధంబు మెయిమెయిఁ గయికొనం

దలంచి పరమపవిత్రక్షేత్రం బైనమేనకాదేవిగర్భంబునం దవతరించె నంత మేన

కకుం గ్రమక్రమంబున.

	ఉ॥	
తోరము లయ్యెఁ జన్నుఁగవతోన తొడల్ తనుకాంతితోన తె

ల్సారె విలోకనంబులుఁ గుచాగ్రతలంబులతోన యారు గ

ప్పారెఁ గచంబుతోన వలు లల్లన డిగ్గఁబడందొడంగె శృం

గారముతోన పాల్పడరె గర్భవిలాసము మందహాసమున్.

	ఉ॥	
ఆధవళాయతాక్షి విషమాక్షు సదాశివు నిచ్చ మెచ్చ నా

రాధన సేయఁగోరు నుడురాజశిఖామణిఁ జూడఁ దారభూ

మీధర మెక్కఁగోరు నెడ మేనక మానక భక్తియుక్తి గం

గాధరుఁ గొల్వఁగోరు మది గౌరిమనంబున గోర్కి గూడఁగాన్.

	సీ॥	
తళుకొత్తి మిన్నేటితరఁగల గ్రమ్ముక్రొన్నురువుల గురులపై విరులఁ బెనుప

మెఱుఁగులఁ గ్రిక్కొనుకొఱనెలఁ గేతకిదలములతో వేణి నెలవుకొలుపఁ

జెలువొందుపులితోలుఁ జిత్రితాంబరము కాంచిదామకముతోఁ గటి నమర్పఁ

దలతల వెలుఁగు వేఁదలలరత్నము లొప్పు నహినాథమణిహారయష్టితోడఁ

"https://te.wikisource.org/w/index.php?title=పుట:కుమారసంభవము.pdf/46&oldid=333264" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 17 డిసెంబరు 2020న 22:18కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

